
ᓇᓗᓇᓗᐊᖏᑐᖅ ᐱᓕᕆᐊᖑᓂᐊᖅᑐᓐᓂᒃ ᐅᖃᐅᓯᓕᒃ ᑲᕼᐆᓐᓇ ᒍᓕᕆᔨᑦ ᓄᓇᖁᑎᖓᓐᓂ  

ᑲᕼᐅᓐᓇᐅᑉ ᒎᓗᓯᐅᕐᕕᖓ ᑲᓇᑕᐅᑉ ᒐᕙᒪᖓᑕ ᓄᓇᖁᑎᖓᓐᓂ ᐊᒻᒪ ᐃᓄᐃᑦ ᓄᓇᖁᑎᖏᓐᓂ ᑭᕙᓪᓕᕐᒥ ᓄᓇᕘᒻᒥ. ᑕᒻᓇ 
35 ᑭᓚᒥᑐ ᓂᒋᐊᓂᓯᐅᖅᑐᖅ ᐃᒡᓗᓕᒑᕐᔫᑉ ᐊᒻᒪ 30 ᑭᓚᒥᑐ ᑲᓇᖕᓇᖓᓐᓂ ᑲᖏᖅᖠᓂᐅᑉ.  

ᓄᓇᖁᑎᒋᔭᐅᔪᖅ ᓇᓂᓯᑉᕕᐅᓯᒪᑉᓗᓐᓂ 72 ᐱᐅᒋᔭᐅᔪᓐᓂᒃ ᐅᔭᕋᖕᓂᒃ (79,567.46 ᕼᐃᑎᐊᔅ) ᑎᒍᒻᒥᔭᐅᑉᓗᓐᓂ 100% 
ᓱᐅᔅᑕᐃᔅ ᒎᓕᕆᔨᓐᓄᑦ (“Solstice”) ᐊᒻᒪ ᓇᓂᓯᕕᐅᓯᒪᑉᓗᓐᓂ 19 ᐅᔭᕋᖕᓂᒃ ᑕᑉᑯᐊᓕ ᑎᒍᒻᒥᔭᐅᔪᑦ ᑰᑎᐊᒃ 
ᑲᓄᓴᓕᕆᔨᓐᓄᑦ (ᐊᑎᖃᓚᐅᖅᑐᑦ ᑑᓂᑎᑦ ᕕᓐᓱᔅ) ᓱᔅᑕᐃᔅᑯᑦ ᓄᓇᖁᑎᖃᖅᑐᖅ ᓇᖕᒥᓂᖃᖅᖢᑎᒃ 9,022 ᕼᐃᒃᑎᐊᔅᓂᒃ 
ᐱᓕᕆᖃᑎᖃᕐᓂᑯᑦ ᑲᑎᑦᖢᒋᑦ ᓄᓇᖁᑎᖓᑦ 88,589 ᕼᐃᒃᑎᐊᖑᑉᓗᓐᓂ. ᓯᕗᓂᖓᓂ ᓄᕕᒻᐱᕆ 14, 2017 ᓇᓂᔭᐅᓯᒪᔪᑦ 
ᑎᒍᒻᒥᔭᐅᑉᓗᑎᒃ ᑰᑦᑎᐊᒃᑯᓐᓄᑦ.  

ᐱᓕᕆᐊᖑᓚᐅᖅᑐᑦ ᓄᓇᖁᑎᖓᓐᓂ ᐅᔭᕋᖕᓂᒃ ᕿᓂᓚᐅᕐᒪᑕ, ᓄᓇᖑᐊᓕᐅᕐᖢᑎᒃ, ᖃᖓᑕᑉᓗᑎᒃ ᖃᐅᔨᓴᕐᖢᑎᒃ ᐊᒻᒪ 
6−ᓂᒃ ᐃᑰᑕᖅᖢᑎᒃ. ᓱᔅᑕᐃᔅ ᑭᓯᐊᓐᓂ ᐱᓕᕆᑉᕕᖃᖏᓚᖅ ᓇᖕᒥᓂᖅ ᓄᓇᖁᑎᖓᓐᓂ ᐃᑲᔪᒐᐅᓚᐅᕐᒪᑕ ᑰᑎᐊᒃ 
ᐱᓕᕆᑉᕕᖓᓐᓄᑦ (2018), ᑲᖏᖠᓂᕐᒥ (2019) ᐅᕙᓘᓃᑦ ᒥᑭᔪᒻᒥᒃ ᐊᑐᓚᐅᕌᓚᖕᓂᐊᖅᑐᒻᒥᒃ ᖃᖓᑕᓗᓐᓂ 
ᑎᑭᑕᐅᓱᖅᑐᒻᒥᒃ ᐱᓕᕆᑉᕕᖕᒥᒃ (2020). 

ᓱᐅᔅᑕᐃᔅ ᐃᓱᒪᓕᐅᕐᓯᒪᖕᒪᑦ ᐅᕋᒐᑕᒪᑦ ᐅᔭᕋᒃᑕᕆᐊᕈᒪᑉᓗᓐᓂ ᕿᓂᕐᓗᑎᒃ, ᓄᓇᒻᒥᒃ ᓴᒐᕐᓗᑎᒃ ᐊᒻᒪ ᐅᔭᕋᖕᓂᒃ 
ᖃᐅᔨᓴᕐᓗᑎᒃ ᓄᓇᖑᐊᓕᐅᕐᓗᑎᒡᓗ ᐅᔭᕋᖕᓂᒃ ᓯᑎᔪᓐᓂᒃ ᓇᓂᓯᓂᓗᖕᓂᕐᒥᒃ ᐃᑰᑕᕐᓗᑎᒡᓗ 20,000 ᒦᑐᔅ ᓄᓇᒻᒧᑦ. 
ᐱᓕᕆᒋᐊᕋᔭᕐᑐᑦ ᕕᑉᕈᐊᕆᒻᒥ, ᐱᖁᑎᑦ ᐊᒡᔭᖅᑐᒐᐅᓗᑎᒃ ᑲᖏᖠᓂᕐᒥᒃ ᐊᑉᖁᓯᐅᖅᓯᒪᔪᒃᑯᑦ, ᑯᑭᓕᖕᒥᒃ ᐊᑐᕐᓗᑎᒃ 
ᖃᒧᑎᖃᕐᓗᓐᓂ. ᐃᑰᑕᕆᐊᕈᒪᑉᓗᑎᒃ ᒪᐊᑦᔅᒥ ᒪᐃ ᕿᑎᐊᓐᓄᑦ ᑎᑭᓪᓗᒍ ᖃᐅᔨᓴᕐᓗᑎᒃ, ᐊᒻᒪ ᐃᓱᒪᓕᐅᕐᓗᑎᒃ 
ᐱᓕᕆᑉᕕᖏᓐᓂᒃ ᔪᓐᓂ ᑭᑎᐊᓐᓂᑦ ᓯᑉᑕᒻᐸᒻᒧᑦ. ᓄᓇᒻᒥ ᕿᓂᕐᓂᖅ ᖃᐅᔨᓴᕐᓂᕐᓗ ᔪᓐᒥ ᐱᒋᐊᕐᓗᑎᒃ ᓄᓇ ᐊᐅᒃᓯᒪᓕᖅᐸᑦ 
ᐊᒻᒪ ᑎᑭᑲᐅᔪᖕᓇᖅᓯᒃᐸᑦ ᓄᓇᖁᑎᖓᑦ. 

ᐱᓕᕆᐊᖑᓂᐊᑦ ᐃᑲᔪᒐᐅᓂᐊᕐᒪᑕ ᓄᓇᒃᑯᑦ ᐅᑭᐅᒻᒥ ᑯᑭᓕᖕᒥᒃ ᓄᓇᑯᕈᒻᒥᒃ ᐊᑐᕐᓂᐊᕐᒪᑕ, ᐱᓕᕆᔨᑦ 
ᐊᓯᐊᖑᕆᖃᕐᓂᖏᓐᓂᒃ ᐊᒻᒪ ᐃᑰᑕᐅᑉ ᓅᑕᕆᐊᖃᕐᓂᐊᓐᓂᒃ. ᕼᐊᓪᑳᑉᑕᖃᕐᓂᐊᖅᑐᑦ ᑎᖕᒥᓲᕐᒥᒃᓘᓃᑦ ᐃᓴᕈᓕᖕᒥᒃ ᓄᓇᑯᑦ 
ᐃᖏᕋᓂᕐᒥᒃ ᐊᔪᕋᔭᕐᓂᖅᐸᑕ .  

ᓱᔅᑕᐃᔅ ᒪᓐᓇ ᑐᒃᓯᕋᕐᒪᑦ ᐊᓯᐊᖑᖁᔨᑉᓗᓐᓂ ᓄᓇᕗᒥ ᐃᒪᓕᕆᔨᑦ ᑲᑎᒪᔨᖏᓐᓄᑦ (“NWB”) ᖃᓄᐃᑑᓂᖓ B ᐃᒥᐅᑉ 
ᓚᐃᓴᖓ 2BE-KGP1823 ᐊᒻᒪ ᒐᕙᒪᒃᑯᑦ ᓄᓇᖃᖅᑳᖅᑐᑦ ᐱᓕᕆᖃᑎᒌᖕᓂᖏ ᐊᒻᒪᓗ ᐅᑭᐅᖅᑕᖅᑐᒥᑦ ᐱᓕᕆᐊᖑᔪᑦ 
ᑲᓇᑕᒥ (“CIRNAC”) ᓄᓇᐅᑉ ᐊᑐᒐᐅᓂᖓᓐᓄᑦ (“LUP”) N2018C0020 ᐊᖏᖅᑕᐅᔪᒪᑉᓗᓐᓂ ᐊᐅᓚᖅᑎᓂᕐᒥᒃ 40-
ᐃᓄᖃᕈᖕᓇᖅᑐᒻᒥᒃ ᐱᓕᕆᑉᕕᖕᒥᒃ. ᑕᒻᓇ ᐃᒥᐊᐅᑉ ᓚᐃᓴᖓ ᐊᓯᐊᖑᖅᓯᒪᔪᖅ ᐊᔪᖏᑎᑦᓯᓂᐊᕐᒪᑦ ᐅᕙᖓᑦ 200 
ᒦᑐᔅ3/ᐅᑉᓗᑕᒫᑦ (ᐃᑰᑕᕐᒧᑦ) ᐅᕗᖓ 299 ᒦᑐᔅ3/ᐅᑉᓗᑕᒫᑦ (10 ᒦᑐᔅ3/ᐅᑉᓗᑕᒫᑦ ᐱᓕᕆᑉᕕᖕᒧᑦ ᐊᒻᒪ  289 
ᒦᑐᔅ3/ᐅᑉᓗᑕᒫᑦ ᐃᑰᑕᕐᒧᑦ). ᓱᐅᔅᑕᐃᔅ ᐊᖏᖅᑕᐅᓯᒪᓕᕐᒪᑦ ᐅᑯᓇᖓᑦ ᑭᕙᓪᓕᐅᑉ ᐃᓄᐃᑦ ᑲᑐᔨᖃᑎᒌᑦ (“KIA”) ᓄᑖᒻᒥᒃ 
ᓄᓇᒻᒥᒃ ᐊᑐᕈᖕᓇᐅᑎᓐᓂᒃ KVL318B01 ᐊᒻᒪ KVRW18F02, ᐊᔪᖏᑎᑦᓯᓂᐊᕐᒪᓂᒃ ᐅᔭᖃᖕᓂᒃ ᕿᓂᕐᓂᕐᒥᒃ, 
ᐃᑰᑕᕐᓂᕐᒥᒃ ᐊᒻᒪ ᐅᑭᐅᒻᒥ ᐊᑉᖁᒻᒥᒃ ᐊᑐᕈᖕᓇᕐᓗᑎᒃ, ᐊᑕᐅᑎᒃᑯᑦ. 

ᑕᒪᕐᒥᒃ ᐱᓕᕆᐊᖑᓂᐊᖅᑐᑦ ᓄᑕᒻᒥᑦ ᓱᔅᑕᐃᔅᒥᑦ ᑐᖓᕕᖃᕐᓂᐊᖅᐳᑦ, ᑕᒻᓇ ᑯᑦᑎᐊᑦ ᑲᕼᐅᓐᓇ ᐱᓕᕆᑉᕕᖓᑕ 
ᖃᓂᑕᖓᓐᓂ ᐅᔭᖢᓐᓂᑦ ᑲᕼᐅᓐᓇ ᐱᓕᕆᑉᕕᖓᓐᓂᑦ. ᑐᒃᓯᕋᐅ ᑐᓂᔭᐅᓂᖓᓐᓂ ᐊᕿᒋᐊᕈᑕᐅᔪᖅ ᒐᕙᒪᒃᑯᑦ 
ᓄᓇᖃᖅᑳᖅᑐᑦ ᐱᓕᕆᖃᑎᒌᖕᓂᖏ ᐊᒻᒪᓗ ᐅᑭᐅᖅᑕᖅᑐᒥᑦ ᐱᓕᕆᐊᖑᔪᑦ ᑲᓇᑕᒥ (CIRNAC) ᓄᓇᑉ ᐊᑐᒐᐅᓂᖓ 
N2018C0020 ᐊᒻᒪ ᓄᓇᕗᒥ ᐃᒪᓕᕆᔨᑦ ᑲᑎᒪᔨᖏᑕ ᓚᐃᓴᖓ 2BE-KGP1823 ᓄᓇᕗᒻᒥ ᐸᕐᓇᐃᔨᑯᑦ ᑲᒥᓴᖓᓐᓄᑦ 
(“NPC”) ᐊᒻᒪ ᓄᓇᕗᒥ ᐊᕙᑎᓕᕆᔨᑦ ᑲᑎᒪᔨᖏᓐᓄᑦ (“NIRB”), Solstice ᐃᓱᒪᑕᖏᑦ ᑐᓴᖅᑎᑕᐅᓚᐅᕐᒪᑕ ᑲᓛᑎᐊ 
ᑐᐊᓐᑯᕕᔅᒧᑦ, ᐊᐅᓚᑎᔨ ᑯᑦᑎᐊᒃ  ᑲᓄᓴᓕᕆᔨᑦ (Kodiak Copper), ᓅᑎᔪᒪᖕᒪᑕ ᑯᑦᑎᐊᒃ ᐱᓕᕆᑉᕕᖓᓐᓂᒃ, ᐃᓂᒋᔭᐅᒑ 
ᐅᑎᖅᑎᑕᐅᓗᓐᓂ ᐊᒻᒪ ᓅᑎᓗᑎᒃ ᑰᑦᑎᐊᒃ ᐱᓕᕆᑉᕕᖓᓐᓂᒃ ᒐᕙᒪᒃᑯᑦ ᓄᓇᖃᖅᑳᖅᑐᑦ ᐱᓕᕆᖃᑎᒌᖕᓂᖏ ᐊᒻᒪᓗ 
ᐅᑭᐅᖅᑕᖅᑐᒥᑦ ᐱᓕᕆᐊᖑᔪᑦ ᑲᓇᑕᒥ (CIRNAC) ᓄᓇᑉ ᐊᑐᒐᐅᓂᖓ ᐊᒻᒪ ᐃᒪᓕᕆᔨᑦ ᑲᑎᒪᔨᖏᑕ ᐃᒥᕐᒧᑦ 



ᓚᐃᓴᖓᓐᓂᑦ. ᓱᔅᑎᐊᔅ ᐊᒻᒪ ᑰᑎᐊᒃ ᐅᖃᖃᓯᖃᕐᒪᓂᒃ ᑕᒻᓇ ᓱᔅᑕᐃᔅ ᓇᖕᒥᓂᖃᓕᕐᓗᓐᓂ ᑰᑎᐊᒃ ᐱᓕᕆᑉᕕᖓᓐᓂᒃ 
ᓂᐅᕕᕐᓗᓂᐅᒡᓘᕙ ᐱᖁᑎᑦ ᑰᑎᐊᒃᑯᓐᓂᑦ ᓄᑕᒻᒧᓪᓗ ᓅᑕᐅᓗᑎᒃ ᓯᕗᓂᖓᓂ ᑰᑎᐊᒃ ᐱᓕᕆᑉᕕᖓ 
ᐲᖅᑕᐅᓚᐅᖏᓂᖓᓐᓂ.



ᐊᔨᖑᐊᖅ 1. ᑲᕼᐆᓐᓇ ᒎᓕᕆᔨᑯᑦ ᐱᓕᕆᐊᖓ, ᐃᑰᑕᕐᕕᒋᓂᐊᖅᑕᖓᑦ ᐊᒻᒪ ᓄᓇᖁᑎᒋᓂᐊᖅᑕᖓᑦ. 

 


